
Orienteringar:
Adm.dir. Steinar Nævdal vil orientera om BIR AS.

Forfall eller inhabilitet:  

Administrasjonen  kallar inn varamedlem. 
Varamedlemer møter berre etter særskild innkalling.

	Sakshandsamer:  Hildegunn Øpstad    
	Arkivsaknr  10/230


GODKJENNING AV MØTEPROTOKOLL FRÅ MØTET 16.12.2009

Saksframstilling:

Vedtaksmynde: Kommunestyret

Saksdokument:

Vedlegg:

Ikkje vedlegg: Møteprotokoll frå møtet 16.12.2009

	Formannskapet

	Kommunestyret

	Sakshandsamer:  Øystein Havsgård    
	Arkivsaknr  09/1990


TILDELA BIR AS EINERETT TIL Å UTØVA EIGARKOMMUNANE SINE LOVPÅLAGTE OPPGÅVER
Rådmannen sitt framlegg til vedtak:

Fusa kommune tildeler herved einerett til BIR AS

til å utføra kommunen sine plikter etter forureiningslova § 30, jfr forskrift om offentlige anskaffelser § 1-3 (2) bokstav h. Eineretten kan vidare tildelast frå BIR AS til 100% eigde dotterselskap som oppfyller vilkåra for å vera offentleg rettsleg organ.

11.02.2010 FORMANNSKAPET

Handsaming:

Rådmannen sitt framlegg til vedtak vart samrøystes tilrådd.

fOR-002/10 tilråding:

Fusa kommune tildeler herved einerett til BIR AS

til å utføra kommunen sine plikter etter forureiningslova § 30, jfr forskrift om offentlige anskaffelser § 1-3 (2) bokstav h. Eineretten kan vidare tildelast frå BIR AS til 100% eigde dotterselskap som oppfyller vilkåra for å vera offentleg rettsleg organ

Saksframstilling:

Vedtaksmynde: Kommunestyret

Saksdokument:

Vedlegg:


	Dok.dato
	Tittel

	25.01.2010
	AKSJEEIERAVTALE VEDRØRENDE BERGENSOMRÅDETS INTERKOMMUNALE RENOVASJONSSELSKAP AS

	09.10.2009 10:30:09
	FORSLAG OM Å TILDELE BIR AS ENERETT TIL Å UTØVE EIERKOMMUNENES LOVPÅLAGTE OPPGAVER

	25.01.2010
	INFORMASJON TIL EIERKOMMUNENE I BIR AS I FORBINDELSE MED FORSLAG OM Å TILDELE BIR AS ENERETT TIL Å UTØVE KOMMUNENES LOVPÅLAGTE OPPGAVER INNEN AFALLSOMRÅDET

	25.01.2010
	ORGANISERING AV BIR, INFORMASJON TIL EIERKOMMUNENE IFM FORSLAG OM Å TILDELE BIR ENERETT - BESLUTNING


Ikkje vedlegg:

Faktiske opplysninger:

BIR AS ber eigarkommunane gjera vedtak om å tildela einerett i samsvar med ”forskrift om offentlege anskaffelser”  § 1-3 (2) bokstav h til å utføra kommunen sine plikter etter forureiningslova.

Styret i BIR AS har anbefalt eit framlegg til vedtak.

Det vert eller vist til vedlagt dokumentasjon frå BIR AS.

Vurdering:

Rådmannen har ingen merknadar, og rår til at BIR AS sitt framlegg vert vedteke.

	003/10
	Kommunestyret
	24.02.2010
	EMV


	Sakshandsamer:  Ella Marie Brekke Vangsnes    
	Arkivsaknr  09/986


FRAMLEGG TIL VISJON, OVERORDNA MÅL OG HOVUDSATSINGSOMRÅDE FOR FUSA KOMMUNE 2010-2020

KOMMUNEPLAN - SAMFUNNSDELEN

Politisk arbeidsgruppe sitt framlegg til vedtak:

Visjon:

Fusa – midt i blinken

Overordna mål: 

Auka folketal (må konkretiserast/talfestast i løpet av planprosessen)

Hovudsatsingsområde:

1. Berekraftige lokalsamfunn
(langsiktige utfordringar for Fusa som samfunn – noverande og komande generasjonar)

Naturkommunen Fusa

Bukommunen Fusa (– landleg og bynær)
Arbeidskommunen Fusa
2. Treffsikre kommunale tenester
(langsiktige utfordringar for kommunal verksemd sektorvis)

3. Samhandling og samarbeid

(for å løysa dei langsiktige utfordringane våre)

Alle satsingsområda skal ta omsyn til barn og unge, folkehelse, universell utforming, klimautfordringar, samfunnstryggleik/risiko og sårbarheit (ROS) og estetikk.

Revidert planprogram:

Denne saka vert å rekna som revidert planprogram for samfunnsdelen av kommuneplanen.

Planen skal utformast slik at han kan nyttast som informasjon om og profilering av Fusa kommune.
Framdriftsplan for samfunnsdelen av kommuneplanen: Endeleg vedtak juni 2011.
Saksframstilling:

Vedtaksmynde:

Kommunestyret

Saksdokument:

Vedlegg:

	Dok.dato
	Tittel

	11.02.2010
	ARBEIDSGRUPPER OG SEKRETÆRAR.DOC


Ikkje vedlegg:

Faktiske opplysningar:

Det vart halde idédugnad/arbeidsmøte for samfunnsdelen av kommuneplanen i kommunestyret 13. januar 2010. Kommunestyret var delt i fem grupper, som kvar kom fram til sine framlegg til visjon og lista opp viktige område for utviklinga av fusasamfunnet dei neste 10 åra. To grupper leverte fleire framlegg. Utifrå desse innspela har ein redaksjonskomité utarbeidd framlegg til visjon og fem hovudsatsingsområde. Dei fem gruppene skal dei komande månadene arbeida med kvar sitt satsingsområde – sjå vedlegg. Dette arbeidet skal vera fullført innan utgangen av mai.

Visjon

Ein visjon skal vera eit framtidsbilete, noko å strekkja seg etter, noko som kan gje retning, engasjera, samla og treffa mange. Han bør vera lett å hugsa – då vert han òg lett å bruka.

Følgjande framlegg kom inn til redaksjonskomiteen:

· Naturkommunen Fusa - landleg, trygg og bynær 
· Fusa – midt i blinken (2 grupper)

· Fusa – best frå Start til Mål

· Fusa – sentrum for aktivitet og næring med tryggleik for alle

· Fusa kommune – eit senter for samhandling

· Sterke straumar

· Gode kår i alle år

· Ditt beste val

· Mulighetenes marked

· Landleg og bynær

· Frisk luft og natur
Redaksjonskomiteen har vore sett saman av den politiske arbeidsgruppa for kommuneplanarbeidet: Ordførar Hans S. Vindenes (Sp), varaordførar Atle Kvåle (Ap), Anne Martinsen (Krf), Anita Tveit (Frp) og Steinar Skår (H), og prosjektleiar Ella Marie Brekke Vangsnes frå administrasjonen. Komiteen hadde møte 19. januar. Steinar Skår hadde forfall, men han kom med si innstilling skriftleg på førehand. Redaksjonskomiteen har føreteke ei kvalitetsprøving av framlegga ut frå dei oppsette krava til ein visjon og følgjande spørsmål: Kva seier denne visjonen deg? Kva assosiasjonar får du? Er dette eit mål? Noko å strekkja seg etter? Ei ønskt framtid? Kven kan ein slik visjon appellera til? Kan han treffa mange? Kan han engasjera? I tilfelle kven? Kan han verka samlande? Korleis høver han i hop med politiske saker, ønske, mål i Fusa? Kva føringar legg han? Kva har han med Fusa å gjera? Gir han uttrykk for særpreg, eller er dette ein visjon ein kva som helst kommune kunne ha? Er han lett å hugsa? Kan han evt. fungera både som visjon og slagord/profilering?

Vurdering:

Etter ei samla vurdering og grundig drøfting kom redaksjonskomiteen samrøystes fram til denne innstillinga: ”Midt i blinken” vert visjon for Fusa 2010-2020.

· Redaksjonskomiteen meiner ”midt i blinken” kan fungera både som visjon og profilering av Fusa.

· Uttrykket er språkleg nøytralt – det vert skrive likt på både nynorsk og bokmål.

· ”Midt i blinken” gjev rom for fleire tolkingar: Sjølv om uttrykket har røter i skytesporten, er det i overført tyding innarbeidd som eit mykje brukt folkeleg uttrykk. I Fusa får det dobbel botn grunna koplinga til geografi, særpreg og tradisjonar.

· Komiteen la vekt på at visjonen skal vera kort og lett å hugsa.

· Han skal stå på eigne bein utan å krevja undertitlar.

· Han skal vera eit godt bilete.

· Visjonen skal vera lett å visualisera.

· Han skal kunna brukast saman med kommunevåpenet på ein god måte.

· Visjonen skal setja Fusa på kartet.

Redaksjonskomiteen argumenterte vidare både med assosiasjonar, geografi, tradisjonar og særpreg.

Assosiasjonar: Å leva opp til målsetjinga ”midt i blinken” er noko å strekkja seg etter både for kommunen som organisasjon og fusasamfunnet generelt, næringsliv og frivillig sektor. Uttrykket ”midt i blinken” er friskt, positivt, treffsikkert, offensivt, aktivt. Det som er ”midt i blinken”, er synleg på ein positiv måte, det er akkurat det ein treng eller er på jakt etter, det er det rette.Det går an å vera stolt av det som er ”midt i blinken”.

Eit kjapt ”google-søk” koplar ”midt i blinken” til rask reaksjonsevne, godt blikk, aktivitet, spenning, god infrastruktur, nærleik til diverse ønskeleg, offensiv og positiv haldning til utfordringar, nyskaping, positiv giv, noko dristig, kreativt og innovativt.

Alle ønskjer å treffa ”midt i blinken” med det dei har å tilby, og uttrykket kan såleis nyttast på dei fleste område, t.d. næringsliv, kommunikasjonar, kulturliv, fritidstilbod og kommunale tenester. Samtidig meiner redaksjonskomiteen at ”midt i blinken” kan appellera like mykje til alle aldersgrupper.

Geografi: I møte med folk frå andre kommunar, er det ofte trong for plassera Fusa på hordalandskartet. ”Midt i blinken” fortel kvar Fusa ligg: Midt i blinken, midt på kartet, i Midthordland – midt i Hordaland.

Tradisjonar og særpreg: ”Midt i blinken” byggjer òg på lange tradisjonar i Fusa for jakt, skyttarlag og skiskyting, og fortel om noko som særpregar kommunen i dag. Ved tusenårsskiftet hadde idretts- og skyttarlaga i Fusa til saman over 1100 medlemer og var den klart største gruppa innan det frivillige lagslivet. 

Skyttarlaga er mellom dei eldste laga våre. Det første vart skipa i 1880 (Hålandsdal skyttarlag), og året etter gjekk formannen der (Hans Bjørndal) i bresjen for å få skipa eit samlag for Hordaland. Det har vore i alle fall 12 ulike skyttarlag rundt omkring i fusabygdene. ”Midt i blinken” gjev dessutan assosiasjonar utanfor kommunen til ein av dei tinga Fusa er kjend for i dag: Skiskyting. Ein fusing (Einar Bergesen) spela ei sentral rolle frå starten av, då Hordaland skyttersamlag valde sitt første skiskyttarutval i 1964. Seinare er det berre to kommunar i Hordaland som har hatt utøvarar som har hevda seg på eit slikt nivå internasjonalt, at dei er kjende for denne idretten: Fusa og Voss. Fusa og Hålandsdal IL har hatt skiskyttarjenter med i fem OL på rad! Fusa har fire store skiskyttarprofilar busette i kommunen og dermed mykje spisskompetanse. Det er satsa på rulleskibane og skianlegg i fjellet, kretslag og landslag har treningssamlingar her, og Fusa vidaregåande skule satsar på skiskyttartilbod – som ein av to vidaregåande skular i Hordaland. Det er potensiale for vidare utvikling også i næringssamanheng.

Hovudsatsingsområde

Hovudsatsingsområda skal leggja føringar for kva Fusa kommune skal satsa på for å nå det overordna målet om auka folketal og leva opp til visjonen om å vera midt i blinken. Det bør ikkje vera for mange hovudsatsingsområde, og dei bør omfatta noko nytt og uprøvd. Hovudsatsingsområda skal følgjast av konkrete mål og strategiar.

Framlegg til hovudsatsingsområde med utdjuping av kva dei omfattar:

1. Berekraftige lokalsamfunn
(langsiktige utfordringar for Fusa som samfunn – noverande og komande generasjonar)

· Naturkommunen Fusa
                        Natur, miljø, landbruk
· Bukommunen Fusa (– landleg og bynær)
Aktiv fritid, rikt kulturliv, sosiale møteplassar, attraktive tomter, gode kommunikasjonar, sterkt sentrum og levande bygder
· Arbeidskommunen Fusa
Verdiskaping og ressursforvaltning

2. Treffsikre kommunale tenester 

(langsiktige utfordringar for kommunal verksemd sektorvis)

· Verdigrunnlag: ROMSLEG

· Økonomisk grunnlag

· Nytenkjande og lærande organisasjon

· Oppvekst: Fusa for framtida – trygg, stolt og sterk

· Velferd: Gode kår i alle år – FellesskapUtviklingSamspelAktivt liv

· Kultur

· Tekniske tenester

· Landbruk

3. Samhandling og samarbeid

(for å løysa dei langsiktige utfordringane våre)

· m/private og offentlege aktørar (innbyggjarane, frivillig sektor, kyrkja, NAV…)

· m/næringslivet

· interkommunalt

· regionalt

· fylke & stat

Framlegget til hovudsatsingsområde byggjer på både statlege føringar til kommuneplanarbeid, innspel så langt i planprosessen, noverande kommuneplan 2000-2010, og idear og innspel frå kommunestyrepolitikarane. Det er teke utgangspunkt i følgjande:

· Dei andre visjonsframlegga frå idédugnaden 13.1.2010:

· Naturkommunen Fusa - landleg, trygg og bynær

· Fusa – best frå Start til Mål (Sterke straumar; Gode kår i alle år)

· Fusa kommune – eit senter for samhandling (Fusa kommune – ditt beste val, Fusa kommune – mulighetenes marked; Fusa kommune – landleg og bynær)

· Fusa – sentrum for aktivitet og næring med tryggleik for alle

· Idéar og innspel frå gruppearbeidet og prosessen fram mot visjonsframlegga.

· Marit Rødseth frå Hordaland Fylkeskommune sitt innlegg om innhaldet i samfunnsdelen til kommuneplanen:
· Langsiktige utfordringar for Fusa kommune som samfunn og Fusa kommune som organisasjon.

· Berekraftig utvikling – mål for fysisk, miljømessig, økonomisk, sosial og kulturell utvikling – omfattar både verdiskaping og ressursforvaltning, miljø, kulturell og sosial kapital.

· Byggja på realistiske økonomiske føresetnader.

· Ikkje vera meir omfattande enn naudsynt.

· Visjonen frå noverande plan 2000-2010: ”

· I Fusa vil ein arbeida for at innbyggjarane i kommunen får ein god livskvalitet,

i berekraftige lokalsamfunn”.

· Hovudmåla frå noverande plan 2000-2010:

· Samarbeid: Kommunen skal samarbeida med innbyggjarane for å sikra medverknad og ei positiv utvikling av lokalsamfunnet.

· God livskvalitet skal fremjast gjennom eit godt bumiljø, god opplæring, gode kulturtilbod og gode helse- og sosialtenester.

· Miljø og berekraftig utvikling: Eit godt miljø skal fremjast gjennom ei bærekraftig utvikling som grunnlag for dei tiltak som skal gjennomførast både i privat og offentleg regi.

· Arealplanlegging: Gjennom arealplanlegginga skal ein sikra og ta vare på det biologiske mangfaldet og sikra livskraftige lokalsamfunn.

· Næringsutvikling: Fusa kommune skal arbeida for auka verdiskaping i eksisterande verksemder, og leggja til rette for nye verksemder.

· Kommunale tenester: Fusa kommune skal, gjennom god økonomistyring og personalpolitikk, gje innbyggjarane best mogeleg tenester og vera ein aktiv

deltakar i å utvikla kommunen til ein god stad å bu.

· Inspirasjonssamlinga/oppstartsmøtet i juli 2009:
· Næring og attraktivitet i Fusa, arbeidskommune og bukommune, pendling og tilflytting.

· Fusa har eit godt næringsliv og er attraktiv som arbeidskommune, men har mykje å gå på som bukommune. Fusa har nettoinnpendling.

· Sosiale møteplassar, kulturliv og openheit overfor tilflyttarar, saman med tilgang på tomter og bustader, har innverknad på attraktiviteten som bukommune.

· Innspel frå 10. klassingane i Fusa:
· Kvalitetar ved Fusa, slik dei ser det – på topp: Fin natur, godt miljø, gode skular, idrett og friluftsliv.

· Ungdomsønske for ”framtidsfusa” – på topp: Betre busstilbod, betre vegar, utvida aktivitetstilbod til barn og unge, fleirbrukshall. I tillegg fleire studieretningar på Fusa vgs, ungdomshus, bli ein meir miljøvenleg kommune,
crossbane, krøllgrasbane og betre grasbane i Eikelandsosen.
· Innspel frå næringslivet:
· Behov/ønske om betre kommunikasjonar, bustader/tomter, godt samarbeid med lokale og regionale styresmakter: Ein open, fleksibel, rask, positiv, visjonær, aktiv og interessert kommune (og fylke); næringsareal og samarbeid om utdanning.
· Framlegg til medverknad frå næringslivet for å gjera Fusa til ein meir attraktiv kommune: Støtta kulturlivet og vera med og skapa sosiale møteplassar, trygge arbeidsplassar, mottaking og tilrettelegging for nye arbeidstakarar, utdanning/opplæring, marknadsføring av kommune og næringsliv i lag, eit godt tenestetilbod i Fusa.
· Planprogrammet som kommunestyret vedtok 25. februar 2009:
· Framlegg til hovudutfordringar: Samfunnsutvikling og næringsutvikling

· Kommunikasjonar

· Differensiert arealforvaltning

· Samarbeid med nabokommunar og regionar

· Tilhøvet til regionale styresmakter

· Partnerskap som verkemiddel for samhandling mellom offentlege og private

· Profilering av kommunen, omdømmebygging

· Høyringsuttalane til planprogrammet frå Fylkesmannen i Hordaland:
· Miljøvern – arealforvaltning, funksjonell strandsone, omsynssoner, biologisk mangfald

· Klimaomsyn – fortetting, minst mogleg køyring, friluftsliv i nærområda, stadutforming

· Landbruk – oppretthalda nye tiltak som Inn på Tunet, LivOGlyst, Landbruk Pluss, gjennomtenkt arealpolitikk (sjå FM sin arealstrategi for landbruket i Hordaland), landbrukslandskap = kvardagslandskap = arena for friluftsliv – leggja til rette for at alle innbyggjarane får nytta dei goda landbrukslandskapet kan by på

· Samfunnstryggleik og beredskap/ROS-analysar

· Helse – eit tilgjengeleg samfunn/strategi for universell utforming, folkehelsefokus/det skal vera enkelt å velja sunt, sosiale helseskilnader, strategi for barns helse og miljø, handlingsplanar for fysisk aktivitet, betre kosthald og tobakksførebygging, nasjonal transportplan/sykkelsatsing, opptrappingsplan for rusfeltet, helse- og omsorgstenester, helsetenester til barn og unge som prioritert område, fysisk aktivitet i førebygging og behandling

· Barn og unge – sikra trygge fysiske omgjevnader og gode oppvekstmiljø, sikra medverknad, talsperson med i planprosessen

· Berekraftig utvikling – for den einskilde og for samfunnet

· Høyringsuttalane til planprogrammet frå Statens vegvesen:
· Ta omsyn til: Rikspolitiske retningsliner for areal- og transportplanlegging

· Trafikktryggleik

· Universell utforming

· Miljø inkl. støy og støv frå vegtrafikk

· Høyringsuttalane til planprogrammet frå Fiskeridirektoratet – Region Vest: 

· Det er viktig at representantar frå havbruks- og fiskerinæringa sine interesseorganisasjonar får høve til å ta del i planprosessen.

Revidert planprogram

I planprogrammet, som vart vedteke av kommunestyret 25.02.2009 (PS 0002/09), heiter det:

”Planprogrammet skal behandlast i kommunestyret etter at det har vore på høyring. I denne samanheng kan det vera aktuelt å invitera kommunestyret til ein idedugnad om innhaldet i plandelen og utpeiking av hovudtema i planen.”
”Samfunnsdelen skal utformast med sikte på at dokumentet også kan nyttast som informasjon om Fusa kommune som samfunn.”
Planprogrammet vart lagt ut for høyring 22. mai 2009. Det kom inn merknader frå tre instansar: Fylkesmannen i Hordaland, Statens vegvesen og Fiskeridirektoratet – Region Vest. Desse er det teke omsyn til i ovanståande ”Framlegg til visjon, overordna mål og hovudsatsingsområde for Fusa kommune 2010-2020” med utgreiing. Denne saka vert såleis å rekna som revidert planprogram.

Planutforming: Målet om å nytta samfunnsdelen av kommuneplanen som informasjon om og profilering av kommunen, står fast.

Framdriftsplanen er justert utfrå tilgjengelege ressursar og arbeidsmengde, politiske møterundar og høyringsfristar, slik at målet er at samfunnsdelen til kommuneplanen for Fusa 2010-2020 skal vedtakast endeleg i juni 2011.

	Sakshandsamer:  Øyvind Haga    
	Arkivsaknr  09/2258


SØKNAD OM STØNAD FRÅ NÆRINGSFONDET TIL FORARBEID VEDR. PLANLEGGING OG OPPSTART
Rådmannen sitt framlegg til vedtak:

Fusa kommune løyver eit tilskot på kr 50.000,- til planlegging og oppstart av samdriftsbygning for Strandvik Mjølk og Eigedom DA. Pengane vert løyvt frå konsesjonsfond til landbruksføremål – kto 251.46.001  
.
11.02.2010 Formannskapet

Handsaming:

Følgjande felles framlegg vart samrøystes tilrådd:

Fusa kommune løyver eit tilskot på kr 100.000,- til planlegging og oppstart av samdriftsbygning for Strandvik Mjølk og Eigedom DA. Pengane vert løyvt frå konsesjonsfond til landbruksføremål – kto 251.46.001  

Kr 50.000 vert løyvd frå avkastninga frå fondet, kr 50.000 vert løyvd frå grunnkapitalen.

FOR-008/10 tilråding:

Fusa kommune løyver eit tilskot på kr 100.000,- til planlegging og oppstart av samdriftsbygning for Strandvik Mjølk og Eigedom DA. Pengane vert løyvt frå konsesjonsfond til landbruksføremål – kto 251.46.001  

Kr 50.000 vert løyvd frå avkastninga frå fondet, kr 50.000 vert løyvd frå grunnkapitalen.

Saksframstilling:

Vedtaksmynde: Formannskapet

Saksdokument:

Vedlegg: Søknad om tilskot

Ikkje vedlegg:

Faktiske opplysninger:

Tre bønder i Strandvik har gått saman om å satsa på mjølkedrift i samdrift. Det skal etter planen byggjast ein moderne driftsbygning med plass til inntil 80 mjølkekyr. Prosjektet er tilrådd for finansiering gjennom Innovasjon Norge, og har oppnådd svært gunstig finansiering gjennom sistnemnde institusjon. Landbrukskontoret karakteriserer prosjektet som banebrytande, og svært viktig for jordbruket i Strandvik.

Vurdering:

I standardvedtektene for kommunale næringsfond er det framheva i § 2, 3. ledd, 2. punktum at ”Det bør heller ikke gis støtte til virksomhet som mottar betydelige overføringar over statsbudsjettet”. I kommentarane til denne utsegna vert det presisert at dette ”gjelder særlig primærnæringane.”

På bakgrunn av desse føresegnene finn vi å ikkje kunna tilrå å løyva midlar frå næringsfondet til tiltaket Dykkar.

Fusa kommune finn likevel prosjektet så interessant at det er ønskjeleg å støtta prosjektet. Fusa kommune har midlar på konsesjonsfond for jordbruksføremål, og har høve til å tildela midlar frå avkastninga av fondet. Vi finn difor å kunna tilrå å gje eit tilskot på kr 50.000,- til prosjektet frå dette fondet til planlegging og oppstart av prosjektet. Vi har då lagt vekt på at prosjektet er innovativt og kan ha positiv innverknad på jordbruksnæringa i heile kommunen.

	

	Saksnr 
	Utval
	Møtedato
	Saksbeh.

	004/10
	Formannskapet
	11.02.2010
	HSV

	006/10
	Kommunestyret
	24.02.2010
	HSV


	Sakshandsamer:  Hans S. Vindenes    
	Arkivsaknr  09/1727


FRITAK  SOM VARAMEDLEM I ELDRERÅDET - OPPNEMNING AV NY REPRESENTANT

ordføraren sitt framlegg til vedtak:

1. Kjellfrid Dalland får fritak som varamann frå eldrerådet inntil ho flyttar.

2. Fusa kommunestyre vel Irene Tveit frå Strandvik som nytt personleg varamedlem  for            Knut Skåtun i eldrerådet.

11.02.2010 Formannskapet

Handsaming:

Ordføraren sitt framlegg til vedtak vart samrøystes tilrådd.

FOR-004/10 Tilråding:

1. Kjellfrid Dalland får fritak som varamann frå eldrerådet inntil ho flyttar.

2. Fusa kommunestyre vel Irene Tveit frå Strandvik som nytt personleg varamedlem  for            Knut Skåtun i eldrerådet.

Saksframstilling:

Vedtaksmynde: Kommunestyret

Saksdokument:

Vedlegg:

Ikkje vedlegg: Søknad om fritak


Faktiske opplysningar:

Kjellfrid Dalland er personleg varamedlem for Knut Skåtun i eldrerådet. Ho har meldt i frå om flytting til ein annan kommune i nær framtid. Ho ber samtidig om fritak fram til nytt varamedlem blir valt grunna dårleg hørsel. Ved flytting ut or kommunen for ein automatisk fritak.  

Eldrelaga i kommunen er blitt oppmoda om å koma med forslag på nytt varamedlem. Vinnes og Strandvik pensjonistlag har føreslege Irene Tveit frå Strandvik som nytt varamedlem. Andre forslag er ikkje motteke.

Vurdering:

Ordføraren meiner så lenge kommunen ikkje har tilrettelagt møterom  med utstyr for hørselshemma personar, kan ein i møtekomma søknaden og Kjellfrid Dalland for fritak inntil ho flyttar
	

	Saksnr 
	Utval
	Møtedato
	Saksbeh.

	006/10
	Driftsutvalet
	10.02.2010
	JKO

	007/10
	Kommunestyret
	24.02.2010
	JKO


	Sakshandsamer:  Jan Koldal    
	Arkivsaknr  10/103


ENDRING AV VEDTEKTER FOR BARNEHAGANE I FUSA KOMMUNE, PUNKT 12. D) FERIEOPNE BARNEHAGAR 

Rådmannen sitt framlegg til vedtak
Nytt punkt 12 d) Ferielukking:

Alle  barnehagane i kommunen skal vera stengde 4 veker i juli.

 Punkt 12)f Ferie , vert endra  til:

Borna skal ha fire veker ferie i løpet av eit år.  Desse vekene må takast ut om sommaren.  Planleggingsdagane vert rekna som den 5. ferieveka for borna.

10.02.2010 Driftsutvalet

Handsaming:

To skriv, daterte 9.2., vart delt ut i møtet: Uttale frå FAU-representantar på vegne av foreldre ved Trollskogen barnehage og e-post frå Kolbjørn Helland og Britt Karen Spjeld. Dessutan vart to skriv lesne opp i møtet: Eitt frå personalet i Holmefjord barnehage og eitt frå foreldrerepresentantar i same barnehage.

Ivar Hellebø (Ap) kom med følgjande framlegg til tilråding: Alle barnehagar skal ha minst 3 veker feriestengt i tidsrommet 1.7.-15.8. 

Det vart først røysta over rådmannen sitt framlegg, som fekk 0 røyster. Ivar Hellebø sitt framlegg vert samrøystes tilrådd.

DRI-006/10 Tilråding:

Alle barnehagar skal ha minst 3 veker feriestengt i tidsrommet 1.7.-15.8. 

Saksframstilling:

Vedtaksmynde:    Kommunestyret

Saksdokument:    

Vedlegg:              Skriv frå Fagforum for barnehage  v/ Kjellaug skage Raunsgard
                            Kopi av § 12 Opningstider / ferietid  i vedteker for bernehager i Fusa

Ikkje vedlegg:   

Faktiske opplysninger:

Fusa kommune  mottok den 9. okt. skriv frå Fagforum barnehage i Fusa der dei viser til Vedtekter for barnehagane i Fusa kommune punkt 12 d)  Ferieopne barnehagar.

Punkt 12 d) i vedtektene lyder slik:

Ferieopne barnehagar:  Jettegryto barnehage er open i 12 månader. Trollskogen, 

      Holdhus, Holmefjord, Strandvik og Søre Fusa barnehagar skal ha minst 3 veker –  

      maks 4 veker, stengt i juli. Frist for å melda ferieynskje er 30.03. Styrar / leiar avgjer 

      sommarstenging etter å ha fått oversikt over ferien til borna og personalet.

      Ferie kan også leggjast til andre tidsrom enn når barnehagen er stengt. Barn frå

      Trollskogen, Holdhus, Nore Fusa , Strandvik og Søre Fusa barnehagar kan få plass

      i Jettegryto barnehage i juli. Jettegryto barnehage skal ha oversikt over tal barn som har 

      trong for plass i juli innan 30.03. Det er ikkje ekstra betaling for å nytte seg av 

     ”feriebarnehage”.

Foreldra må sjølv syta for skyss ved bruk av «feriebarnehage». Talet på barn som nyttar «feriebarnehage» og ferieavviklinga for personalet, er avgjerande for om det vert med personale frå den faste barnehagen til «feriebarnehagen».

Fagforum for barnehage skriv vidare:

”Vedtektene seier at Jettegryto barnehage skal vera open i 12 månader.  Dei andre barnehagane skal vera stengde 3 eller 4 veker i juli.  Barn som har behov for barnehage desse vekene, kan få tilbod i Jettegryto barnehage.

1-4 barn frå andre barnehagar har nytta seg av dette tilbodet i 1-2 veker dei siste åra.

Erfaring har vist at behovet for opning dei 3 siste vekene i juli i praksis har vore svært liten.  I veke 29 var det 10 born som ønskte barnehage, medan det kom frå 1-3 barn denne veka.

I veke 30 og 31 var det 5 born som var sette opp. Medan det kom frå 1-4 barn dei ulike dagane desse vekene.

3 av dagane var det to tilsette på jobb med 1 barn.  I 7 dagar var det 2 barn til stades.

For å dekka opningstida, må det vera minst 2 tilsette på jobb.  I tillegg må barn frå andre barnehagar ha med seg ein kjend person i starten.

Personalet i Jettegryto barnehage avviklar ferien sin i tida 20/6 – 15/8 for at kabalen skal gå opp.  Vi greier ikkje dette utan å ta inn vikar i dei vekene då det er flest ungar.  I tillegg må vi ha inn vikar for reinhaldar i 4 veker.

Vi stiller med dette spørsmål om fleksibiliteten i tilbodet kostar for mykje.

Korleis det vil slå ut på vikarbehovet dersom alle barnehagane blir stengde 3 veker i juli er ikkje lett å seia sikkert, men erfaringa frå dei barnehagane som er stengde, viser at det meste av hovudferien kan avviklast utan vikarbruk.

Ved eventuell stenging i 4 veker vil hovudferien bli avvikla utan vikarbehov.

Ulempa med det er at ein då styrer det meste av ferien for både barn og personalet.

På bakgrunn av dette ynskjer vi at pkt.12 d) Ferieopne barnehagar i vedtektene blir teke opp som sak i kommunestyret og at det blir gjort ei vedtektsendring innan opptaket i mars 2010.”

Vurdering:

Sidan tilbodet med ferieopnen barnehage ser ut til å bli lite brukt, og er ei kostbar ordning, er det rimeleg at punkt 12 d) vert teke opp til ny vurdering.

Barnehagelova eller forskrifter til barnehagelova har ikkje krav om at barnehagar skal vera opne i feriemånaden juli.

På den bakgrunn vil administrasjonen vil tilrå at punkt 12 d) og 12 f) i vedtektene for barnehagane i Fusa kommune vert endra.

	

	Saksnr 
	Utval
	Møtedato
	Saksbeh.

	004/10
	Planutvalet
	16.02.2010
	IKA

	008/10
	Kommunestyret
	24.02.2010
	IKA


	Sakshandsamer:  Inge Kaldestad    
	Arkivsaknr  09/948


REGULERINGSPLAN HOLMEFJORD 2, GNR 14 BNR 32

GODKJENING AV PLAN

Rådmannen sitt framlegg til vedtak:

Reguleringsplan for Holmefjord 2, gnr 14 bnr 32 med tilhøyrande føresegner, datert 28.01.10 vert godkjent.

Vedtaket er gjort med heimel i kommuneplanen og plan- og bygningslova § 27-2.

16.02.2010 Planutvalet

Handsaming:

Rådmannen sitt framlegg til vedtak vart samrøystes tilrådd.

PLA-004/10 tilråding:

Reguleringsplan for Holmefjord 2, gnr 14 bnr 32 med tilhøyrande føresegner, datert 28.01.10 vert godkjent.

Vedtaket er gjort med heimel i kommuneplanen og plan- og bygningslova § 27-2.

Saksframstilling:

Vedtaksmynde:
Kommunestyret

Saksdokument:

Vedlegg:


1. Reguleringsplan m/ føresegner datert 28.01.10 og skildring datert 19.10.09

2. Statens vegvesen, Region vest, skriv datert 18.07.07og 13.05.09

3. Hordaland fylkeskommune, Strategi- og næringsavdelinga, skriv datert mai-09

4. Fylkesmannen i Hordaland, Miljøvernavdelinga, skriv datert 13.05.09

5. Hilmar Holmefjord, 5642 Holmefjord, skriv datert 18.05.09


6. Byggadministrasjon Harald Bjørndal a.s, skriv datert 17.09.09

7. Ungdomsrådet i Fusa, sak 022/09

8. Fylkesmannen i Hordaland, Miljøvernavdelinga, datert 05.01.10

9. Utsnitt av reguleringsplan for Bustadfelt på Holmefjord m/ føresegner, godkjend 10.06.93


Ikkje vedlegg:

Faktiske opplysninger:

I sak 0115/08 gjorde planutvalet vedtak om å leggja reguleringsplan for Holmefjord 2, gnr 14 bnr 32 ut til offentleg ettersyn. Dette på vilkår av:

1. Utnyttingsgrad for tomtene skal gå fram av planen

2. Dersom garasjar skal kunne byggjast i nabogrense, skal dette gå fram av føresegnene

3. Etter at veg m.m. i feltet er opparbeidd, og før nokon av tomtene kan byggjemeldast, skal det liggja føre maks. mønehøgder for alle bustadhus i feltet. Dette skal gå fram av føresegnene.

4. Velteplass for tømmer skal regulerast inn i ny plan

5. Pkt 1, 2, 3 og 4 skal rettast opp før utlegging til offentleg ettersyn

Planen låg ut til offentleg ettersyn i tida 24.04.09 – 25.05.09 etter at vilkåra i vedtaket er retta opp.

Innkomne merknader:

Statens vegvesen, Region vest skriv m.a at at planen samsvarar med kommunplanen for Fusa kommune. Dei viser også til deira merknad til oppstart av planarbeidet, dagsett 18.07.07. 

· Dei merkjer vidare at det er teke rimeleg omsyn til universell utforming i planarbeidet. 

· Dei sette som krav at det i føresegnene kom inn at vidare utbygging, utover det som er  i dag, ikkje skjer før gang- og sykkeltilkomsten langs FV125 er sikra. Dei kan ikkje sjå at dette er kome inn som eit rekkjefølgjekrav. Dette ville sikra at det vart betre trafikktryggleik, m.a for skuleelevar.

· Dei har ikkje andre merknader til reguleringsplanen.

Hordaland fylkeskommune, Strategi- og næringsavdelinga skriv m.a: 

· Det er lagt til rette for leikeareal heilt i utkanten av feltet i nærleiken av ein parkeringsplass til bruk for besøkjande. Dette er ei uheldig plassering av leikearealet, og det bør få ein meir sentral plassering med lett tilgjenge frå fleire bustader enn det vert lagt opp til 

· Parkeringsplassar har fått god plassering, og ein unngår unødig trafikk i feltet

· Ny veg går gjennom friområde til eksisterande bustadfelt, og avgjeve friområde vert erstatta med areal for ny ballplass på austsida av krysset. Dei ber om at barnerepresentanten i kommunen uttalar seg om lokaliseringa av leikearealet.

· Det er ei målsetjing om universell utforming både i bustadane og i uteområda, og det må stillast krav om dette i føresegnene.

· Dei har ikkje kjennskap til automatisk freda kulturminne m.m. i planområdet. Men minner om plikta til tiltakshavar dersom det i samband med tiltaket skulle støyta på kulturminne.

Som konklusjon rår dei i frå forslag til planen ut ifrå omsynet til barn og unge. Dei ber om at lokalisering av leikearal vert endra, og at atterhalda når det gjeld kulturminne vert teke omsyn til. Ballplassen må først få ei endeleg lokalisering etter å ha votrte vurdert av barnerepresentanten

Fylkesmannen i Hordaland, Miljøvernavdelinga skriv m.a at

Fylkesmannen kan ikkje sjå at omsynet til barn- og unge har lege til grunn for utarbeiding av planen. Plassering, kvaliteten og storleiken til leikeområdet er ikkje tilfredstillande:

· Det er plassert i utkanten og er vanskeleg å nå for dei minste borna

· Det er plassert mellom offentleg veg, parkeringsplass og skogsveg

· Leikearealet er plassert aust for bustadtomtene, der det er dårlegast soltilhøve

· Det er i samsvar med arealnormene, 50 m2 pr bueining

· Ballplassen er plassert lengst aust i området, og fylkesmannen er kritisk til om ein plass så langt unna kan reknast som leikeareal for bustadområdet.

· Leikeområdet må få meir sentral og egna plassering

· Det skal knytast rekkjefølgjekrav til opparbeiding av leikeområda

· Den vestlege delen av bustadområdet går inn i eit LNF-areal i kommuneplanen, og bustadområdet bør avgrensast i samsvar med denne

· Utnyttingsgrad for tomtene går ikkje fram av planen, dette bør innarbeidast i planen.

Dei konkluderar: Med bakgrunn i Rikspolitiske retningsliner for å styrkja barn og unges interesser i planleggingen fremjar dei motsegn knytt til følgjande:

· Leikeområdet må få ein meir sentral plassering, og det utvidast.

· Rekkjefølgjekrav i føresegnene må endrast til: ”Leikeområde skal vera opparbeidd og ferdigstilt før det kan gjevast bruksløyve for bustader”.
Hilmar Holmefjord v/ Paul Ove Holmefjord, 5642 Holmefjord skriv m.a at

· Då dette området vart kjøpt av kommunen vart det pålagt gjerdeplikt mot bruket hans, gbnr 14/6. Det er viktig at gjerdehaldet vert oppretthaldt, og at gjerdet er i god stand til ei kvar tid då dei har beitedyr gåande på bruket. Dei meiner at gjerdeplikta framleis skal vera Fusa kommune sitt ansvar for å sikra at ein unngår mogelege framtidige konfliktar med utbyggjarane, og dei vil ha ei skriftleg stadfesting av dette ansvarstilhøve.

· Mange nye brukarar vil medføra auka press på gbnr 14/6 på vestsida av nytt bustadfelt. Dette kan føra til uønska ferdsel over beitet og negative følgjer for drifta. Dei meiner at det i plansamanheng vert gjort tiltak for å skjerma beitet deira mot uønskt ferdsel og aktivitet som utbygginga kan føra til.

· På gbnr 14/6 finns det nokre naturlege drikkevasskjelder for beitedyra som ikkje må forrureinast, og det er derfor viktig at avrenning frå byggefeltet er under kontroll.

· Dei er i diskujon med utbyggjar og tilknytning til vegsystemet i feltet. Dette er ikkje avklara enno, men eit sannsynleg alternativ er å leggja ein veg i grensa mellom tomt nr 12 og 13. Dei ber derfor om at det vert halde ei opning for å justera planen dersom dei får avtale med utbyggjaren om denne løysinga.

Teknisk drift, her uttalar følgjande:

” Offentlege vegar må planleggjast med sideareal - anna trafikkareal - 1,5 m på kvar side av vegen målt frå ytterkant skulder (til fyllingsfot/skæringstopp dersom det er lengre). Langs mindre trafikkerte vegar i bustadfelt kan dette reduserast til 1 m. I denne planen kan ein bruka 1 m mot tomteareal og 1,5 m elles. Vegbreidder i samsvar med normalane.

Kart og føresegner må tilpassast dette.

Det bør i dette høvet inngåast utbyggingsavtale mellom kommunen og utbyggjar som m.a. set krav til kommunaltekniske anlegg som kommunen skal overta når dei er ferdige (PBL 1985 kap XI-A). Nærare om sakshandsaming her må avklarast”.
Byggadministrasjon Harald Bjørndal a.s har etter dette gått gjennom dei innkomne merknadane, og føreteke endringar i framlegget. I brev dagsett 17.09.09 samt i revidert skildring er dette kommentert som følgjer:

· Til merknaden frå Fylkeskommunen, Strategi- og næringsavdelinga: Planframlegget er endra slik at det er etablert sentral leik/ tun, elles ok.

· Til merknad frå Statens vegvesen: Dette kan ikkje vera utbyggjar sitt ansvar

· Til merknad frå Fylkesmannen v/ Miljøvernavdelinga: Planen er endra med eit sentralt plassert leikeareal/ tun. Tekst om opparbeiding og rekkefølge av leikeareal er endra og skjerpa.

· Til merknad frå nabo Hilmar Holmefjord: Gjerdeplikt mot yttergrensene av feltet må inn i vedtektene. I revidert plan har vi lagd inn snuhammar og muleggjort utkjøring mellom tomt 11 og 12.

Revidert planframlegg m/ føresegner datert 28.01.01 er retta i høve merknadane frå Teknisk drift, jmf også § 6 i føresegnene under ”Offentleg trafikkområde”.

Vurdering:

I kommuneplanen står det under ”Føresegner til byggeområde etter PBL § 20-4 første ledd nr 1, 2. avsnitt” m.a: ”Vidare utbygging i Strandli, Vinnes og Holmefjord skal ikkje setjast i gang før gang/ sykkelveg til skule er etablert”.
Gang/sykkelveg langs FV125 frå Holmefjord sentrum og ned til kryss med veg Søregarden, dvs 550 m, vil truleg stå ferdig innan 2010. Resten av strekkja fram til skulen som er vèl 400 m, er ikkje finansiert enno. Etter eigen avtale med utbyggjaren av bustadfeltet skal feltet vera ferdig opparbeidd og tomtene klart for utlysing innan 14 månader etter at planen er godkjent i kommunestyret. Dersom det skal byggjast i feltet før gang/sykkelveg er etablert fram til skulen, vil dette krevja dispensasjon frå kommuneplanen.

Planframlegget som no ligg føre er endra i høve det som låg ute til offentleg ettersyn. Det er etablert ein ekstra leikeplass sentralt i feltet og lett tilgjengeleg for tomtene i den sørvestre delen. Samla leikeareal er på 1630 m2, i tillegg kjem arealet sett av til ballplass. Fylkeskommunen synes det er vanskeleg utifrå plankartet å sjå om plassering av ballplass har ei optimal plassering, og ber om at barnerepresentanten gjer uttale til denne lokaliseringa, og til plasseringa av leikearealet i feltet.

Det er ungdomsrådet som etter 01.07.09 skal ivareta barn og unge sine interesser etter plan- og bygningslova § 3-3, 3. ledd. Etter at planframlegget er endra har ungdomsrådet fått saka til uttale, og dei gjorde slikt vedtak: ”Fusa ungdomsråd er positiv til at det vert regulert inn areal til ballplass på den aktuelle tomta i ”Reguleringsplan Holmefjord 2” og har elles ingen merknader til planframlegget”.

Som planutvalet er kjent med går tilførslevegen for Holmefjord 2 inn i Fr. 4 (friområde) i reguleringsplanen for det første bustadfeltet, jfr sak 0115/08. Innregulert ballplass er tiltenkt begge bustadfelta. Det kan verta aktuelt å plassera ein ballbinge på plassen, og med tanke på støy frå slike ballbingar vil den liggja optimalt i høve bustadane i felta, jmf plankarta.
Arealet til bustadfelt på Holmefjord vart frådelt i 1986 i samband med jordskifte på gnr 14, og det omfattar areal for det eksisterande (godkjent 1993) og det nye bustadfeltet. I arealplanane har dette arealet heile tida lege inne som bustadfelt. At det frådelte arealet i 1986 ikkje eksakt samsvarar med det som no går fram av planverket (i vest avvik på 3 - 8 m), skuldast produksjontekniske grunnar når arealplanen vart laga. Ein går ut frå at Fylkesmannen sin merknad om at: ”Bustadområdet bør avgrensast i samsvar med arealbruken i kommuneplanen”, skuldast manglande kjennskap til dette.  Generell utnyttingsgrad for tomtene vart påført planen (ovanfor teiknforklaringa) før utlegging til offentleg ettersyn, jfr sak 0115/08.

Fylkesmannen har fremja motsegn knytt til:

· Plassering og storleik på leikeområdet i planen

· Rekkjefølgjekrav om opparbeiding og ferdigstilling av leikeområde

I ny revidert plan datert 28.01.10 er begge desse tilhøva retta opp, og Fylkesmannen v/ Miljøvernavdelinga har i brev datert 05.01.10 trekt motsegna. Planen kan difor eigengodkjennast.

Hilmar Holmefjord, naboeigedom gbnr 14/6 ønskjer at gjerdeplikta mot hans eigedom framleis skal vera Fusa kommune sitt ansvar. Når det gjeld gjerdehald mot gbnr 14/6 og andre, er det naturleg at denne plikta til ei kvar tid tilhøyrer eigaren av tilgrensa eigedom. Dette går også fram dei nye planføresegnene  i § 16, datert 19.01.09. Ferdsel over innmark/utmark er regulert i ”Lov om friluftslivet”. 

I føresegnene § 9 står det at bustadane skal vera tilknytt privat overvassystem med utslepp til bekk.

I planen er det regulert inn gangsti mellom tomtene 11 og 12 frå, dvs frå vegen i feltet og fram til gbnr 14/6. Dette er nytt i høve planen som låg ute til offentleg ettersyn, og dersom dette skal endrast til anna føremål, vil det krevja ei reguleringsendring.

	

	Saksnr 
	Utval
	Møtedato
	Saksbeh.

	015/10
	Planutvalet
	16.02.2010
	ERV

	009/10
	Kommunestyret
	24.02.2010
	ERV


	Sakshandsamer:  Erik Vangsnes    
	Arkivsaknr  10/7


 RULLERING AV HANDLINGSPROGRAM I KOMMUNEDELPLAN FOR IDRETT OG FRILUFTSLIV

Rådmannen sitt framlegg til vedtak:

I samsvar med uttalen frå idrettsrådet vil Fusa kommune prioritera søknader om spelemidlar for 2010 slik:

Ordinære spelemidlar:

1. Rulleskibane Holdhus (3. år)

2. Skytebane Holdhus (3. år)

3. Skistadion Holdhus (3. år)

4. Lysanlegg Bygdastølen (2. år)

5. Garasje Bygdastølen (2. år)


Nærmiljøanlegg:

1. Ballbinge Bogøy (3. år)

2. Ballbinge Sævareid (2. år)

3. Ballbinge Eikelandsosen - rehabilitering (ny)


Rullert Handlingsprogram 2010-2013 for Kommunedelplan for idrett og friluftsliv, vert godkjent slik det går fram av utkast frå rådmannen datert 15. januar 2010. (Sjå eige vedlegg i saka). 

16.02.2010 Planutvalet

Handsaming:

Rådmannen sitt framlegg til vedtak vart samrøystes tilrådd.

PLA-015/10 tilråding:

I samsvar med uttalen frå idrettsrådet vil Fusa kommune prioritera søknader om spelemidlar for 2010 slik:

Ordinære spelemidlar:

6. Rulleskibane Holdhus (3. år)

7. Skytebane Holdhus (3. år)

8. Skistadion Holdhus (3. år)

9. Lysanlegg Bygdastølen (2. år)

10. Garasje Bygdastølen (2. år)


Nærmiljøanlegg:

4. Ballbinge Bogøy (3. år)

5. Ballbinge Sævareid (2. år)

6. Ballbinge Eikelandsosen - rehabilitering (ny)


Rullert Handlingsprogram 2010-2013 for Kommunedelplan for idrett og friluftsliv, vert godkjent slik det går fram av utkast frå rådmannen datert 15. januar 2010. (Sjå eige vedlegg i saka
Saksframstilling:

Vedtaksmynde: Kommunestyret

Saksdokument:

Vedlegg:

	Dok.dato
	Tittel

	15.01.2010
	Handlingsprogram 2010.doc

	14.01.2010 15:02:20
	UTTALE FRÅ FUSA IDRETTSRÅD


Ikkje vedlegg:

Faktiske opplysninger:

I samband med handsaming av søknader om spelemidlar for 2010 skal handlingsprogrammet

i Kommunedelplan for idrett og friluftsliv fram til ny politisk handsaming. Fusa kommune skulle ha hatt full rullering av Kommunedelplan for idrett og friluftsliv i 2009.

Forrige plan vart behandla i Kommunestyret i juni 2005.


I tekstdelen har ein prøvd å få oppdatert informasjon om kva anlegg som er planlagd bygd dei neste fire åra. Det er eit krav at nye anlegg er omtala her dersom dei seinare skal søkja om spelemidlar. 

Søknader om spelemidlar skal prioriterast av kommunestyret kvart år. Det skal lagast to ulike lister: 


· Ei prioritering for ordinære anlegg
· Ei prioritering for nærmiljøaanlegg
I 2010 er det kun ein ny søknad, og denne skal fremjast i kategorien nærmiljøanlegg. I tråd med prinsippa i kommunedelplan for idrett og friluftsliv og tidlegare praksis, vert den nye søknaden sett med lågast prioritering i lista over anlegg som står att på prioriteringslista frå 2009.

Det er også laga ein tabell som syner prioriterte utbyggingsoppgåver som det per i dag ikkje er søkt om spelemidlar for. Dette er tiltak som er planlagde og som det kan koma søknader om spelemidlar for dei neste fire åra. I prinsippet er det også slik at utbyggjar kan starta bygging når han har ei idrettsfunksjonell godkjenning, sjølv om det ikkje er søkt om spelemidlar. Då er det ei stor føremon at tiltaket er heimla i kommunedelplanen.

Heilt til slutt er det laga ein oppdatert oversyn for utbetaling av kommunale tilskot til bygging av idrettsanlegg i privat regi. Det har ikkje kome til nye tiltak i denne lista siste året.
Vurdering:


Det er eit krav at alle nye søknader om spelemidlar skal gå fram av Kommunedelplan for idrett og friluftsliv. I Fusa har det vore stor anleggsutvikling siste åra og ein er komen i utakt med den opphavlege planen. Dette gjeld planlegging og bygging av nye idrettsanlegg, men også kva anlegg som skal for kommunale tilskot og kva politikk ein skal ha for å stimulera til idrett og fysisk aktivitet.

Det er eit omfattande arbeid å dra i gang ei rulleringa av ein kommunedelplan. I denne omgang vil ein rå til at vi tek ei mellomløysing der heile tekstdelen i Handlingsprogrammet i den opphavlege planen vert ajourført. Samstundes må ein ta mål av seg å rullera heile planen i løpet av 2010. Ein kan då dra store vekslar på innhaldet i og prioriteringar som vert gjort i velferdssplan og oppvekstplan. Dersom ein ikkje får ei slik snarleg rullering kan ein risikera at Fusa kommune ikkje får spelemidlar til nye tiltak. Det må eige oppstartvedtak til før ein kan byrja arbeidet med rullering av planen. 

Idrettsrådet er i sin uttale kritisk til at ventetida er lang på kommunale tilskot til bygging av private idrettsanlegg. Nye søknader i 2011 må venta meir enn 20 år for å utbetalt tilskot med det tilskotsnivået ein har i 2010. Laga er då heilt avhengige av å få gunstige avtalar om forskottering. Dette har gått bra til no, men det er uvisst om dette kan halda fram. 


Løysinga kan enten vera å auka budsjettposten i driftsbudsjettet frå 2011 slik idrettsrådet ønskjer, eller at ein år og om anna tek ei saldering slik som i 2008, då ein løyvde ein ekstra million frå rekneskapsoverskotet til dette føremålet.

Idrettsrådet er elles positiv til at Handlingsprogrammet vert rullert og oppdatert. 

Prioriteringa av spelemidlane for 2010 gjev seg nesten sjølv sidan det berre er ein ny søknad. Rådmannen vil rå til at ein følgjer tilrådinga frå idrettsrådet. Denne tilrådinga samvarer også med dei føringar og prinsipp som er lagt i Kommunedeplanen for idrett og friluftsliv.

